
Kronoloġija u kuntest 
01 Fis-16 ta’ Lulju 2025, il-Kummissjoni Ewropea ressqet l-ewwel sett ta’ proposti leġiżlattivi 

tagħha għall-Qafas Finanzjarju Pluriennali (QFP) 2028–2034, segwit mit-tieni sett ta’ 
proposti settorjali fit-3 ta’ Settembru 2025. Meħuda flimkien, dawn il-proposti legali jew 
abbozzi ta’ liġijiet jistabbilixxu s-sies strateġiku għall-ippjanar finanzjarju u l-prijoritizzazzjoni 
futuri tal-Unjoni Ewropea matul il-perjodu baġitarju ta’ 7 snin li jmiss. Ladarba l-leġiżlaturi 
tal-UE jkunu qablu dwarhom, dawn tal-aħħar se jirregolaw il-baġit propost tal-UE ta’ 
EUR 2 triljun għall-perjodu 2028–2034. 

02 Minn nofs Jannar sa nofs Marzu 2026, ħriġna 12-il opinjoni individwali bi tweġiba għal 
talbiet li waslu mingħand il-Parlament Ewropew u/jew il-Kunsill tal-Unjoni Ewropea. 
Ipprovdejna fehmiet dwar firxa wiesgħa ta’ oqsma ta’ azzjoni tal-UE. Dawn ivarjaw mill-
kompetittività, ir-riċerka u l-kultura, sal-koeżjoni, l-agrikoltura, u l-appoġġ internazzjonali. Il-
valutazzjonijiet li wettaqna tal-proposti jirriżultaw mix-xogħol tal-awditjar li l-istituzzjoni 
tagħna kienet għamlet qabel u mill-għarfien tagħha dwar il-politiki u l-programmi tal-UE.  

03 F’dan id-dokument ta’ ħarsa ġenerali, niddeskrivu fil-qosor il-pożizzjoni tagħna dwar il-
pakkett leġiżlattiv kollu kemm hu, billi niġbru flimkien il-messaġġi prinċipali li joħorġu mill-
opinjonijiet individwali tagħna. Dawn jiffukaw fuq tmien oqsma tematiċi ewlenin bħall-
akkontabbiltà, is-simplifikazzjoni u l-valur miżjud tal-UE. Lista sħiħa tat-12-il proposta u links 
għall-opinjonijiet tagħna tingħata fl-Anness.  

Introduzzjoni 

Arkitettura tal-QFP 2028–2034 
04 Il-QFP jikkostitwixxi l-pjan baġitarju tal-UE għal perjodu ta’ 7 snin, u jistabbilixxi l-livell 

massimu ta’ nfiq (limiti massimi ta’ impenn) għal kull kategorija ewlenija ta’ nefqa 
(intestatura). Il-finanzjament propost ta’ kważi EUR 2 triljun bil-prezzijiet attwali 
(EUR 1.8 triljun bil-prezzijiet tal-2025)1 jirrappreżenta żieda ta’ 59 % bil-prezzijiet attwali 
(39 % bil-prezzijiet tal-2025), meta mqabbel mal-EUR 1.2 triljun tal-QFP 2021–2027 (ara l-
Figura 1). Meta espressi bħala perċentwal tal-introjtu nazzjonali gross tal-UE (ING), il-limiti 
massimi tal-QFP jiżdiedu minn 1.13 % għal rata proposta ta’ 1.26 % (1.15 % meta jiġi eskluż 
il-ħlas lura tan-NextGenerationEU). 

Figura 1 | Tqabbil tal-limiti massimi tal-impenji bejn il-QFP attwali u dak 
propost 

 
Nota: l-ammonti għall-QFP 2021–2027 ma jinkludux l-ammonti li ġejjin għall-pjan REPowerEU: l-għotjiet 
addizzjonali taħt is-Sistema għall-Iskambju ta’ Kwoti tal-Emissjonijiet (EUR 17.3-il biljun) u r-riżerva ta’ 
aġġustament għall-Brexit (EUR 1.6 biljun) li hija lil hinn mil-limiti massimi tal-QFP. 

Sors: il-QEA, abbażi ta’ data pprovduta mill-Kummissjoni Ewropea.  

 
1 Prezzijiet attwali: iċ-ċifri espressi fil-valur monetarju reali tagħhom fis-sena li fiha jsir il-

pagament. Prezzijiet tal-2025: ċifri li ġew aġġustati għal livell ta’ prezz fiss u kostanti għal sena ta’ 
referenza partikolari, f’dan il-każ l-2025, li jagħmilha aktar faċli li jitqabbel il-volum jew il-kapaċità 
tal-akkwist ta’ baġit matul snin jew perjodi tal-QFP differenti. 

05 Bil-pakkett propost għall-perjodu 2028–2034, il-Kummissjoni tbiddel bil-bosta l-arkitettura 
tal-QFP billi tirriorganizza l-QFP attwali minn 7 għal 4 intestaturi prinċipali u billi tnaqqas l-
għadd ta’ programmi minn 52 għal 162 — li juri li għandna quddiemna bidla kbira fil-baġit. 
Il-Figura 2 tagħti ħarsa ġenerali lejn il-finanzjament għal kull intestatura kemm għall-
QFP 2021–2027 kif ukoll għall-QFP propost li jmiss. 

Figura 2 | Limiti massimi ta’ impenn għall-QFP 2021–2027 u 2028–2034 għal 
kull intestatura 

 
Sors: il-QEA, abbażi tal-Baġit annwali tal-Unjoni Ewropea għas-sena finanzjarja 2026 (ĠU L, 26.2.2026) u 
COM(2025) 571 final. 
  

 
2 SWD(2025) 570 Final/2. 

QFP 2021–2027

Intestatura 4: 
Amministrazzjoni

Intestatura 3:
Ewropa Globali

Intestatura 2:
Kompetittività,

prosperità u sigurtà

Intestatura 1: 
Il-koeżjoni ekonomika, soċjali u territorjali kif ukoll l-agrikoltura u 

l-qasam rurali, u l-affarijiet marittimi, il-prosperità u s-sigurtà

QFP 2028–2034

EUR 1 223 biljun

EUR 1 985 biljun

Intestatura 5: 
Sigurtà u Difiża

Intestatura 3: 
Riżorsi Naturali u Ambjent

Intestatura 1: 
Suq Uniku, 

Innovazzjoni u Diġitali

Intestatura 6:
Il-Viċinat u d-Dinja

151

Intestatura 2:
Koeżjoni, Reżiljenza u Valuri

400

114

82

1 062

590

215

118

(EUR biljun, prezzijiet attwali)

(EUR biljun, prezzijiet attwali)

Intestatura 7:
Amministrazzjoni 
Pubblika Ewropea

Intestatura 4: 
Migrazzjoni u

Ġestjoni tal-Fruntieri

431

29

16

https://eur-lex.europa.eu/legal-content/MT/TXT/PDF/?uri=OJ:L_202600072
https://eur-lex.europa.eu/legal-content/MT/TXT/?uri=CELEX%3A52025PC0571&qid=1753801194712
https://eur-lex.europa.eu/legal-content/MT/TXT/?qid=1753801338385&uri=CELEX%3A52025SC0570R%2801%29

06 Minbarra żieda sostanzjali fil-baġit u għadd inqas ta’ intestaturi, il-proposti jipprevedu 
bidliet akbar, li huma miġbura fil-qosor hawn taħt u fil-Figura 3: 

Finanzjament 

• Il-kontribuzzjonijiet nazzjonali annwali għall-finanzjament tal-baġit ikunu jiżdiedu 
b’81 % għal EUR 235 biljun bil-prezzijiet attwali (48 % għal EUR 208 biljun bil-
prezzijiet tal-2025).  

• Żieda fl-għadd ta’ riżorsi proprji minn erbgħa għal disgħa, bl-introduzzjoni ta’ tliet 
riżorsi proprji ġodda (skart elettroniku mhux miġbur, dazji tas-sisa fuq it-tabakk, u 
riżorsa korporattiva għall-Ewropa3) u ż-żamma ta’ tnejn li ġew proposti qabel (il-
Mekkaniżmu ta’ aġġustament tal-karbonju fil-fruntieri u s-Sistema għall-iskambju 
ta’ kwoti tal-emissjonijiet). Qed jiġu proposti wkoll aġġustamenti għar-riżorsi proprji 
eżistenti. Meħuda flimkien, il-bidliet ikunu jammontaw għal EUR 66 biljun 
addizzjonali kull sena bil-prezzijiet attwali (EUR 58 biljun bil-prezzijiet tal-2025).  

• Għażla li l-proposta tal-Fond Ewropew introduċiet għall-Istati Membri biex 
jiffinanzjaw l-implimentazzjoni tal-pjanijiet SNR tagħhom permezz ta’ self mill-UE sa 
EUR 150 biljun, li għandu jitħallas lura minn dawk l-Istati Membri fi stadju aktar 
tard. Strument ta’ self tal-UE, fuq skala bħal din, u mhux b’reazzjoni għal kriżi, huwa 
novità importanti. 

• Żieda kbira fid-dejn tal-UE mit-teħid b’self propost, inkluż prinċipalment dawn is-
selfiet ta’ EUR 150 biljun, l-appoġġ addizzjonali sa EUR 100 biljun għall-Ukrajna, 
flimkien mas-selfa ta’ EUR 90 biljun proposta reċentement lill-Ukrajna u l-użu 
potenzjali tal-mekkaniżmu ta’ kriżi severa sa EUR 395 biljun. 

Prijoritajiet ta’ nfiq 

• Se jiġi stabbilit Fond Ewropew imdaqqas ġdid b’valur ta’ EUR 865 biljun bil-prezzijiet 
attwali (EUR 771 biljun bil-prezzijiet tal-2025) taħt l-Intestatura 1 il-ġdida. Se 
jinkorpora diversi oqsma ta’ politika ewlenin tal-UE (il-koeżjoni ekonomika, soċjali u 
territorjali, l-agrikoltura u l-iżvilupp rurali, is-sajd u l-affarijiet marittimi, il-prosperità 
u s-sigurtà) f’qafas uniku ċċentrat madwar pjan ta’ sħubija nazzjonali u reġjonali 
uniku (SNR) għal kull Stat Membru. 

• Żieda sostanzjali fil-finanzjament, li tammonta għal daqs EUR 130 biljun mingħand 
il-Fond Ewropew għall-Kompetittività ġdid — ikkomplementata b’kontribuzzjonijiet 

 
3 Ir-riżorsa korporattiva għall-Ewropa hija kontribuzzjoni annwali ta’ somma f’daqqa minn 

kumpaniji b’fatturat annwali ta’ aktar minn EUR 100 miljun. 

addizzjonali mingħand il-Fond Ewropew — hija maħsuba biex titqawwa l-bażi 
industrijali tad-difiża tal-UE u jissaħħu l-kapaċitajiet tad-difiża. 

Ġestjoni u rappurtar tal-baġit 

• Tnaqqis qawwi (20 punt perċentwali) fil-proporzjon ta’ finanzjament li jiġi 
implimentat b’mod konġunt mill-Kummissjoni u mill-Istati Membri taħt ġestjoni 
kondiviża. Il-ġestjoni kondiviża tkun f’rata ta’ 46 % u dik diretta/indiretta tkun f’rata 
ta’ 54 %.  

• Bidla mir-rimborż attwali tan-nefqa eliġibbli mġarrba lejn mudell ta’ finanzjament 
mhux marbut mal-kostijiet, fil-biċċa l-kbira ispirata mill-Faċilità għall-Irkupru u r-

Reżiljenza (RRF), jiġifieri l-fond tal-UE għall-irkupru mill-COVID. Il-biċċa l-kbira mill-
pagamenti tal-UE lill-Istati Membri se jiddependu mill-ilħuq ta’ stadji importanti u 
miri predefiniti għar-riformi u l-investimenti u se jkunu bbażati fuq stimi tal-kostijiet 
ex ante.  

• Aktar flessibbiltà fl-użu tal-fondi tal-UE biex jiġu indirizzati sfidi jew emerġenzi mhux 
mistennija. 

• Użu akbar ta’ għażliet ta’ kostijiet issimplifikati jew finanzjament mhux marbut mal-
kostijiet. Dan il-mekkaniżmu ta’ finanzjament huwa propost għall-biċċa l-kbira mill-
fondi. 

• Qafas ta’ prestazzjoni uniku, b’għadd ferm inqas ta’ indikaturi u sett uniku ta’ 
oqsma ta’ intervent għall-monitoraġġ tal-implimentazzjoni tal-programmi. 

• Punt ta’ dħul uniku għall-informazzjoni dwar il-prestazzjoni u għall-opportunitajiet 
ta’ finanzjament disponibbli fil-baġit kollu tal-UE (Portal tal-Gateway Unika), kif 
ukoll “Rapport Annwali dwar il-Ġestjoni u l-Prestazzjoni” uniku u rapport ta’ 
implimentazzjoni għal kull programm bħala sostituzzjoni tal-evalwazzjonijiet ta’ 
nofs it-terminu. 

Figura 3 | Bidliet prinċipali proposti mill-Kummissjoni (QFP 2028–2034) 

 
Sors: il-QEA, abbażi tal-proposti leġiżlattivi tal-QFP 2028–2034.  

07 Il-proposti leġiżlattivi jimmarkaw bidla importanti meta mqabbla ma’ baġits preċedenti fit-
tul tal-UE jew ma’ QFP li ġew qabel. Eżempju ċar huwa l-Fond Ewropew ġdid fjamant, li 
jgħaqqad il-finanzjament għal politiki ewlenin li ilhom jeżistu bħall-koeżjoni u l-agrikoltura u 
jindirizza prijoritajiet emerġenti billi jiffaċilita r-riallokazzjoni tar-riżorsi biex jirrispondu għal 
ħtiġijiet ġodda u kriżijiet mhux previsti taħt pjan nazzjonali uniku għal kull Stat Membru. 
Filwaqt li din l-integrazzjoni hija maħsuba biex il-koerenza tissaħħaħ, tfisser ukoll it-
tgħaqqid ta’ politiki li għandhom objettivi, perjodi u raġunijiet differenti għat-twassil. Dan 
jista’ jwassal għal kumplessità akbar u jista’ jirrikjedi kompromessi bejn il-prijoritajiet.  

08 Il-Fond Ewropew fil-biċċa l-kbira jirreplika l-mudell ta’ implimentazzjoni tal-RRF. Ix-xogħol 
tal-awditjar tagħna enfasizza ripetutament it-tagħlimiet li għandhom jittieħdu mill-RRF 
għat-tisħiħ tal-orjentazzjoni tal-prestazzjoni, l-akkontabbiltà u t-trasparenza ta’ strumenti 
simili fil-futur. Xi wħud minn dawn il-problemi ġew indirizzati filwaqt li oħrajn importanti 
għadhom le, b’mod partikolari l-ħtieġa ta’ fokus fuq ir-riżultati aktar milli fuq l-outputs u li 
tiġi pprovduta rabta ċara bejn il-finanzjament u r-riżultati. 

09 Għall-ewwel darba mill-1962 ’il hawn, il-politika agrikola komuni (PAK) mhux se jibqa’ 
jkollha fond agrikolu separat u ddedikat. Il-flessibbiltà akbar mogħtija lill-Istati Membri 
tippermettilhom ifasslu l-pjanijiet tagħhom apposta biex jindirizzaw sfidi speċifiċi li jaf 
iħabbtu wiċċhom magħhom. Madankollu, jekk il-pjanijiet tal-Istati Membri jkunu differenti 
ħafna minn xulxin, jista’ jiġri li l-infiq taħt il-PAK ma jaqbilx daqshekk mal-prijoritajiet tal-UE, 
il-kompetizzjoni titfixkel, u l-bdiewa ma jkollhomx kundizzjonijiet indaqs bejniethom. 

10 Il-Kaxxa 1 tippreżenta, mad-daqqa t’għajn, il-messaġġi prinċipali mill-opinjonijiet tagħna 
dwar id-diversi proposti. Tiddeskrivi fil-qosor ir-riskji u l-isfidi li identifikajna, iċċentrati 
madwar tmien oqsma tematiċi ewlenin. 

Messaġġi prinċipali 

Kaxxa 1 — Messaġġi prinċipali mad-daqqa t’għajn 

 
Sors: il-QEA. 

● Finanzjament tal-baġit tal-UE 

Jekk il-flussi l-ġodda ta’ dħul fl-aħħar mill-aħħar ma jiġux approvati, se jkun hemm nuqqas 
kbir fil-baġit. Dan in-nuqqas ikun jirrikjedi jew li jiżdiedu l-kontribuzzjonijiet tal-Istati 
Membri abbażi tal-ġid relattiv tagħhom (introjtu nazzjonali gross) jew li jitnaqqas il-livell 
ġenerali ta’ ambizzjoni tal-baġit. 

L-allokazzjoni proposta tal-fondi tal-UE fl-oqsma ta’ politika kollha, flimkien mar-rwol aktar 
ċentralizzat tal-Kummissjoni, x’aktarx li tbiddel l-ammont li l-Istati Membri jistgħu jiksbu 
mill-baġit. 

L-ammont kbir ta’ teħid b’self ġdid ippjanat jista’ jirrikjedi li l-Istati Membri jagħmlu 
pagamenti addizzjonali f’sitwazzjoni kkaratterizzata minn pressjonijiet fuq il-baġit. 

● Valur miżjud tal-UE 

Il-Kummissjoni tilfet l-opportunità li tiddefinixxi kif l-infiq tal-UE jżid il-valur lil hinn mill-infiq 
nazzjonali waħdu. 

● Allinjament tal-objettivi tal-infiq mal-prijoritajiet tal-UE 

Għal partijiet kbar mill-baġit, il-prijoritajiet tal-infiq se jkunu f’idejn Stat Membri tal-UE li l-
interessi tagħhom ma jkunux jaqblu. Għaldaqstant se jkun diffiċli li jiġu indirizzati l-objettivi 
kollha li huma fil-livell tal-UE filwaqt li jitfasslu l-interventi skont il-ħtiġijiet reġjonali.  

● Simplifikazzjoni 

Filwaqt li t-tnaqqis tal-għadd ta’ regoli u programmi huwa l-ewwel pass, f’sitwazzjonijiet 
fejn il-ġestjoni hija kondiviża, dan jista’ jċaqlaq il-piż amministrattiv biex mill-Kummissjoni 
dan jispiċċa għand l-Istati Membri u l-benefiċjarji. 

It-tgħaqqid ta’ politiki differenti jista’ jikkomprometti l-ilħuq tal-objettivi tagħhom. 

● Flessibbiltà tal-baġit  

Il-flessibbiltà jaf tnaqqas il-prevedibbiltà tal-baġit — element li huwa ta’ tħassib għall-
investimenti fit-tul.  

Flessibbiltà akbar ma jmisshiex tfisser infiq ta’ aktar flus mingħajr ma l-affarijiet ikunu aktar 
effettivi.  

● Konformità, trasparenza, akkontabbiltà u traċċabbiltà tal-infiq 

Għal partijiet kbar mill-baġit, l-arranġamenti ta’ aċċertament li flus l-UE jintefqu tajjeb u li 
jingħata rendikont xieraq tagħhom iserrħu wisq fuq il-kontrolli spiss dgħajfa tal-Istati 
Membri.  

Il-Kummissjoni, li fl-aħħar mill-aħħar hija responsabbli mill-użu xieraq tal-fondi tal-UE, jaf 
ma tkunx tista’ tipprovdi lill-awtoritajiet ta’ kwittanza l-aċċertament meħtieġ skont it-
Trattat. 

● Qafas ta’ prestazzjoni 

Il-qafas propost ibati minn fasla dgħajfa, li ma tippermettix li jitkejjel x’riżultati kiseb l-infiq 
tal-UE u x’qed jieħdu, fl-aħħar mill-aħħar, iċ-ċittadini tal-UE għal flushom.  

Il-qafas ta’ kontroll u akkontabbiltà ma jiggarantix li l-Istati Membri jirrappurtaw 
informazzjoni affidabbli dwar il-prestazzjoni lill-Kummissjoni. 

● Mandat tal-QEA 

Il-proposti mhumiex ċari biżżejjed meta jiġu biex jagħtu lill-QEA drittijiet ta’ aċċess għall-
informazzjoni u s-sistemi ta’ informazzjoni bla restrizzjonijiet.  

Dan id-dokument ta’ ħarsa ġenerali ġie adottat mill-Qorti tal-Awdituri fil-Lussemburgu, fil-
laqgħa tagħha tat-23 ta’ April 2026. 

 Għall-Qorti tal-Awdituri 

  

 Tony Murphy 
 Il-President 

Proposti tal-QFP 2028–2034 li dwarhom il-QEA 
ħarġet opinjonijiet 

Proposta leġiżlattiva  
 

Opinjoni tal-QEA 
  

Il-Proposta għal Regolament li jistabbilixxi l-Fond 
Ewropew għad-Difiża, (COM(2025) 555 final/2) 

 

L-Opinjoni 01/2026 

 

Il-Proposta għal Regolament li jistabbilixxi 
Orizzont Ewropa (COM(2025) 543 final/2) 

 

L-Opinjoni 02/2026 

 

Il-Proposta għal Regolament li jistabbilixxi l-qafas 
finanzjarju pluriennali (COM(2025) 571 final) 

 

L-Opinjoni 03/2026 

 

Il-Proposta għal deċiżjoni dwar is-sistema tar-
riżorsi proprji tal-Unjoni Ewropea 
(COM(2025) 574 final). 

 

L-Opinjoni 04/2026  

 

Anness 

https://eur-lex.europa.eu/legal-content/MT/TXT/?uri=CELEX%3A52025PC0555R%2801%29&qid=1754057198136
https://www.eca.europa.eu/mt/publications/OP-2026-01
https://eur-lex.europa.eu/legal-content/MT/TXT/?uri=CELEX%3A52025PC0543&qid=1753802854776
https://www.eca.europa.eu/mt/publications/OP-2026-02
https://eur-lex.europa.eu/legal-content/MT/TXT/?uri=CELEX%3A52025PC0571&qid=1753801194712
https://www.eca.europa.eu/mt/publications/OP-2026-03
https://eur-lex.europa.eu/legal-content/MT/TXT/?uri=CELEX%3A52025PC0574&qid=1753797262498
https://eur-lex.europa.eu/legal-content/MT/TXT/?uri=CELEX%3A52025PC0574&qid=1753797262498
https://www.eca.europa.eu/mt/publications/OP-2026-04

Proposta leġiżlattiva  
 

Opinjoni tal-QEA 
  

Il-Proposta għal regolament li jistabbilixxi l-
kundizzjonijiet għall-implimentazzjoni tal-
appoġġ tal-Unjoni lill-Politika Agrikola Komuni 
(COM(2025) 560 final) u Proposta għal 
Regolament fir-rigward tal-iskema tal-frott, il-
ħxejjex u l-ħalib fl-iskejjel (“l-iskema għall-
iskejjel tal-UE”), l-interventi settorjali, [...], ir-
regoli dwar id-disponibbiltà tal-provvisti fi 
żmien ta’ emerġenzi u kriżi serja u garanziji 
(COM(2025) 553 final) 

 

L-Opinjoni 05/2026 

Il-Proposta għal Regolament dwar il-Mekkaniżmu 
tal-Unjoni għall-Protezzjoni Ċivili u l-appoġġ tal-
Unjoni għall-preparatezza u r-rispons għal 
emerġenzi tas-saħħa (COM(2025) 548 final)  

 

L-Opinjoni 06/2026 

Il-Proposta għal Regolament li jistabbilixxi l-
Ewropa Globali (COM(2025) 551 final/2) 

 

L-Opinjoni 07/2026 

Il-Proposta għal Regolament li jistabbilixxi l-
Programm għas-Suq Uniku u d-Dwana għall-
perjodu 2028-2034 (COM(2025) 590 final) 

 

L-Opinjoni 08/2026 

Il-Proposta għal Regolament li jistabbilixxi l-Fond 
Ewropew għal koeżjoni ekonomika, soċjali u 
territorjali kif ukoll għall-agrikoltura u l-qasam 
rurali, għas-sajd u l-affarijiet marittimi, għall-
prosperità u għas-sigurtà 
(COM(2025) 565 final/2) 

 

L-Opinjoni 09/2026 

Il-Proposta għal Regolament li jistabbilixxi qafas 
ta’ traċċar u ta’ prestazzjoni tan-nefqa baġitarja 
u regoli orizzontali oħra (COM(2025) 545 final) 

 

L-Opinjoni 10/2026 

Il-Proposta għal Regolament tal-Parlament 
Ewropew u tal-Kunsill li jistabbilixxi l-programm 
AgoraEU għall-perjodu 2028–2034 
(COM(2025) 550 final) 

 

L-Opinjoni 11/2026 

https://eur-lex.europa.eu/legal-content/MT/TXT/?uri=CELEX%3A52025PC0560&qid=1753798247771
https://eur-lex.europa.eu/legal-content/MT/TXT/?uri=CELEX%3A52025PC0553&qid=1753802172985
https://www.eca.europa.eu/mt/publications/OP-2026-05
https://eur-lex.europa.eu/legal-content/MT/TXT/?uri=CELEX%3A52025PC0548&qid=1753799672664
https://www.eca.europa.eu/mt/publications/OP-2026-06
https://eur-lex.europa.eu/legal-content/MT/TXT/?uri=CELEX%3A52025PC0551&qid=1753799711782
https://www.eca.europa.eu/mt/publications/OP-2026-07
https://eur-lex.europa.eu/legal-content/MT/TXT/?uri=celex:52025PC0590
https://www.eca.europa.eu/mt/publications/op-2026-08?mtm_campaign=youmayalsobeinterestedin&mtm_kwd=relatedpublication&mtm_source=op-2026-07&mtm_content=opinion%2008%2f2026
https://eur-lex.europa.eu/legal-content/MT/TXT/?uri=CELEX%3A52025PC0565R%2801%29&qid=1753697054840
https://www.eca.europa.eu/mt/publications/OP-2026-09
https://eur-lex.europa.eu/legal-content/MT/TXT/?qid=1753797488776&uri=CELEX%3A52025PC0545
https://www.eca.europa.eu/mt/publications/OP-2026-10
https://eur-lex.europa.eu/legal-content/MT/TXT/?uri=celex:52025PC0550
https://www.eca.europa.eu/mt/publications/OP-2026-11

Proposta leġiżlattiva  
 

Opinjoni tal-QEA 
  

Il-Proposta għal Regolament tal-Parlament 
Ewropew u tal-Kunsill li jistabbilixxi l-programm 
Erasmus+ għall-perjodu 2028–2034, 
(COM/2025/549 final) 

 

L-Opinjoni 12/2026 

https://eur-lex.europa.eu/legal-content/MT/TXT/?uri=celex:52025PC0549
https://www.eca.europa.eu/mt/publications/OP-2026-12

KIF TIKKWOTA 

Il-Qorti Ewropea tal-Awdituri, id-dokument ta’ ħarsa ġenerali “Baġit tal-UE għall-
perjodu 2028–2034 — Il-fehma tal-QEA: Billi jsirulu ħafna bidliet ma jfissirx li se jitjieb”, l-
Uffiċċju tal-Pubblikazzjonijiet tal-Unjoni Ewropea, 2026.

 

https://www.eca.europa.eu/mt/publications/OP-2026-MFF-2028-2034-Overview


 

 

 

 

Bi tweġiba għal talbiet li waslu 
mingħand dawk li jfasslu l-liġijiet tal-
UE, jiġifieri l-Parlament Ewropew u l-
Kunsill tal-Unjoni Ewropea, aħna fil-
Qorti Ewropea tal-Awdituri (QEA) 
ippreżentajna fehmietna 
f’opinjonijiet individwali dwar 12-
il abbozz ta’ liġi mill-Kummissjoni 
Ewropea għall-baġit tal-UE li jmiss ta’ 
7 snin magħruf bħala l-Qafas 
Finanzjarju Pluriennali (QFP) 2028–
2034. 

Dan id-dokument jagħti ħarsa 
ġenerali lejn il-messaġġi prinċipali li 
joħorġu mill-opinjonijiet individwali 
u jiddeskrivi l-pożizzjoni tagħna 
bħala l-awditur estern tal-UE dwar il-
pakkett leġiżlattiv kollu kemm hu. 
Jikkontribwixxi għall-promozzjoni ta’ 
ġestjoni finanzjarja tajba, l-
akkontabbiltà, u s-simplifikazzjoni 
fil-programmi futuri. 

IL-QORTI EWROPEA TAL-AWDITURI 
12, rue Alcide De Gasperi 
1615 Luxembourg 
LUXEMBOURG 
 
Tel. +352 4398-1 
 
Mistoqsijiet: eca.europa.eu/mt/contact 
Sit web: eca.europa.eu 
Media soċjali: @EUauditors 

